
(NODER: MAE'R COFNODION HYN YN AMODOL AR GAEL EU CADARNHAU GAN Y 
PWYLLGOR YN EI GYFARFOD NESAF) 
 
Yn 
bresennol: 

Y Cynghorydd J.E. Williams (Cadeirydd) 
 

Y 
Cynghorwyr
: 

D.J.R. Bartlett (Is-gadeirydd), C. Campbell, J.M. Charles,  T. Davies, 
W.G. Hopkins, P. Hughes Griffiths, J.D. James, G.O. Jones, P.E.M. 
Jones, D.W.H. Richards, T. Theophilus  
 

Y Cynghorydd S. Allen – Yn dirprwyo ar ran y Cynghorydd I.W. Davies 
 
Mr. S. Pearson – Cynrychiolydd y Rhiant-lywodraethwyr 
 
Hefyd yn bresennol: 
Y Cynghorydd K. Davies – Yr Aelod o'r Bwrdd Gweithredol dros Addysg a Phlant  
 
Roedd y swyddogion canlynol yn gwasanaethu yn y cyfarfod: 
Mr. R. Sully – Y Cyfarwyddwr Addysg a Phlant 
Mr. G. Morgans – Pennaeth y Gwasanaethau Addysg 
Mr. A. Rees – Pennaeth Rhaglenni Dysgwyr 
Mr. S. Smith - Pennaeth y Gwasanaethau Plant  
Mr. S. Davies - Rheolwr Moderneiddio Ysgolion 
Ms. B. Dolan – Uwch-ymgynghorydd 
Sylwedyddion: 
Ms. C. A. Jones – Pen-swyddog Gwybodaeth Plant ac Ysgolion 
 
Y Man 
Cynnal:   

Siambr Heol Spilman, Caerfyrddin (11:15am – 12:45pm)  

 
1. YMDDIHEURIADAU A MATERION ERAILL 

 
Derbyniwyd ymddiheuriadau gan y Cynghorydd I.W. Davies. Derbyniwyd 
ymddiheuriadau hefyd gan Mrs. V. Kenny, Cynrychiolydd yr Eglwys Gatholig 
Rufeinig, a Mr. C. Brown, Cynrychiolydd y Rhiant-lywodraethwyr. 
 

2. DATGAN BUDDIANNAU PERSONOL  
 

Y Cynghorydd  
 

Rhif y Cofnod(ion) 
 

Y Math o Fuddiant 

Y Cynghorydd C.A. 
Campbell 

Eitem 5  Datganodd y Cynghorydd 
Campbell fuddiant sef bod 
ei frawd-yng-nghyfraith yn 
athro. 

Y Cynghorydd P. Hughes 
Griffiths 

Eitem 5 Datganodd y Cynghorydd 
Hughes Griffiths fuddiant 
sef bod ei ferch yn 
athrawes. 

Y Cynghorydd G.O. Jones 
 

Eitem 5 
 

Datganodd y Cynghorydd 
Jones fuddiant sef bod ei 

wraig yn bennaeth.   

 
 
3. DATGAN CHWIP WAHARDDEDIG 

 
Ni chafwyd dim datganiadau ynghylch chwip waharddedig. 

 
 
4.  Y RHAGLEN MODERNEIDDIO ADDYSG - BWRIAD I GAU YSGOL FABANOD A 

MEITHRIN COPPERWORKS AC YSGOL GYNRADD MAESLLYN A SEFYDLU 
YSGOL GYNRADD NEWYDD 
 
Bu'r Pwyllgor yn ystyried y ddogfen ymgynghori a'r sylwadau a dderbyniwyd yn sgil 
y broses ymgynghori a gynhaliwyd ynghylch y bwriad i gau Ysgolion Copperworks a 
Maesllyn a sefydlu ysgol gynradd newydd yn yr ardal honno o Lanelli. Atgoffwyd y 
Pwyllgor ei fod, yn ei gyfarfod yn Nhachwedd 2014, wedi penderfynu cymeradwyo 
ymgynghoriad ffurfiol ynghylch y cynnig yn ystod tymor y gwanwyn.  Dywedwyd bod 
y ddogfen ymgynghori wedi'i dosbarthu i'r rhanddeiliaid allweddol, gan gynnwys 
rhieni a Llywodraethwyr yn y ddwy ysgol gynradd, a bod 6 ymateb wedi'u derbyn. 
Roedd y ddogfen yn cynnwys sylwadau'r Awdurdod ar y safbwyntiau hynny. Y cam 
nesaf, pe bai'r Cyngor llawn yn cytuno ar y cynnig, fyddai cyhoeddi'r hysbysiad 
statudol ynghylch y datganiad cyfreithiol o fwriad ym mis Medi 2015. 
 
Trafodwyd y materion canlynol wrth ystyried yr adroddiad:  
 
Nodwyd bod dau fater, sef mynediad i'r ysgol newydd arfaethedig a'r categori 
ieithyddol a fwriedir ar ei chyfer, wedi'u hamlygu yn y ddogfen ymgynghori ac y 
cafwyd adroddiadau ynghylch y materion hynny yn y wasg leol yn ddiweddar. 
Hefyd, mynegodd y Pwyllgor bryderon am fynediad i ysgolion yn gyffredinol. 
Dywedodd y Cyfarwyddwr unwaith eto fod y broses ymgynghori yn eang a'i bod 
wedi cynnig pob cyfle i ymateb. Roedd y ddogfen yn cynnwys manylion ynghylch yr 
asesiad trafnidiaeth a gynhaliwyd a'r cynlluniau i sicrhau mynediad diogel i'r ysgol 
newydd, fodd bynnag, roedd yr Awdurdod wedi'i gyfyngu o ran yr hyn y gallai ei 
wneud gan fod Llywodraeth Cymru yn gwrthod ariannu gwelliannau i'r seilwaith 
ffyrdd ar gyfer ysgolion newydd sy'n cael eu hadeiladu. Roedd y categori ieithyddol 
ar gyfer yr ysgol newydd arfaethedig yn unol â gweithredu Cynllun Strategol y 
Gymraeg mewn Addysg ac yn gyfle cyffrous i gynyddu'r ddarpariaeth cyfrwng 
Cymraeg yn ne'r dref. 
 
Cyfeiriwyd at yr arolwg “Llais y Dysgwyr” yn yr adroddiad a gofynnwyd am ragor o 
wybodaeth ynghylch sut y cafodd ei gynnal, o ystyried bod ffyrdd gwahanol o 
ymgynghori â disgyblion. Dywedodd y Pennaeth Addysg fod yr arolwg yn seiliedig 
ar drafodaethau a hwyluswyd gyda Chynghorau'r Ysgolion, fodd bynnag, roedd y 
Rheolwr Moderneiddio Ysgolion yn gweithio gyda Llywodraeth Cymru i ddatblygu'r 
gwaith o werthuso ysgolion newydd a oedd yn cynnwys datblygu ymgynghori sy'n 
hwylus i blant. Ychwanegodd y Cyfarwyddwr fod canlyniadau'r ymgysylltu â phlant 
yn gyffredinol yn dangos eu gwydnwch yn wyneb newid. 
 
PENDERFYNWYD YN UNFRYDOL:  

4.1 Bod yr adroddiad yn cael ei dderbyn. 
 
4.2  Cymeradwyo i'r Bwrdd Gweithredol y bwriad i gau Ysgol Fabanod a 

Meithrin Copperworks ac Ysgol Gynradd Maesllyn a sefydlu ysgol 
gynradd newydd yn dilyn y broses ymgynghori statudol. 

 
4.3 Gofyn i'r Bwrdd Gweithredol gyfleu i Lywodraeth Cymru bryderon y 

Pwyllgor ynghylch diffyg cyllid gan Lywodraeth Cymru i gefnogi 
gwelliannau i'r seilwaith ffyrdd ar safleoedd ysgolion newydd a fyddai'n 
sicrhau mynediad diogel. 

 
 
5.  Y RHAGLEN MODERNEIDDIO ADDYSG – Y BROSES BENDERFYNU 

YNGHYLCH TREFNIADAETH YSGOLION 
 
Bu'r Pwyllgor yn ystyried adroddiad a oedd yn amlinellu proses bresennol Cyngor 
Sir Caerfyrddin o ran penderfynu ynghylch trefniadaeth ysgolion. Mae'r broses yn 
ymwneud â chynigion i wneud newidiadau sylweddol i ysgolion a newidiadau a 
reoleiddir. Roedd yr adroddiad hefyd yn cynnwys dewisiadau eraill o ran 
gweithdrefnau statudol Sir Gaerfyrddin ar gais aelodau'r Pwyllgor mewn cyfarfod 
anffurfiol i roi adborth ar ymweliadau ag ysgolion ar 17 Ebrill 2015. Roedd yr 
adroddiad yn cynnwys 4 dewis o fewn y ddeddfwriaeth a'r Côd Trefniadaeth 
Ysgolion newydd a gyflwynwyd yn 2013, fel a ganlyn: 

 Dewis 1 - Y broses bresennol a gytunwyd gan y Cyngor Sir yn Ebrill 2014 
(cwblhau mewn tua 24 mis) 

 Dewis 2 - Y Bwrdd Gweithredol yn cymeradwyo camau 1 a 2 a'r Cyngor Sir 
yn gwneud y penderfyniad terfynol (cwblhau mewn tua 18 mis) 

 Dewis 3 – Panel Penderfynu Lleol yn cymeradwyo pob un o'r 3 cham mewn 
perthynas â chynigion ynghylch Trefniadaeth Ysgolion (cwblhau mewn tua 
12 mis) 

 Dewis 4 – Panel Penderfynu Lleol yn cymeradwyo camau 1 a 2 a'r Cyngor 
Sir yn gwneud y penderfyniad terfynol (cwblhau mewn tua 15 mis) 
 

Datganodd y Cynghorydd C.A. Campbell fuddiant sef bod ei frawd-yng-nghyfraith 
yn athro. 
 
Datganodd y Cynghorydd P. Hughes Griffiths fuddiant sef bod ei ferch yn athrawes. 
 
Datganodd y Cynghorydd G.O. Jones fuddiant sef bod ei wraig yn bennaeth. 
 
Trafodwyd y materion canlynol wrth ystyried yr adroddiad:  
Gofynnwyd am ragor o wybodaeth ynghylch cyfansoddiad y Panel Penderfynu Lleol 
(PPLl). Dywedodd y Rheolwr Moderneiddio Ysgolion fod cyfarwyddyd ynghylch 
cyfansoddiad y PPLl yn y Côd. Gallai fod yn grŵp trawsbleidiol o Aelodau Etholedig. 
Ychwanegodd y Cyfarwyddwr fod y cyfarwyddyd yn derbyn hyn gyda'r cydbwysedd 
gwleidyddol wedi'i gyfyngu i'r niferoedd lleiaf posibl. Byddai'r Cyngor yn penderfynu 
ar gyfansoddiad y PPLl ac yna byddid yn gofyn i Arweinwyr y Grwpiau am 
enwebiadau. Yna byddai angen hyfforddiant cynhwysfawr ar aelodau'r PPLl mewn 

perthynas â'r cymhlethdodau ynghylch trefniadaeth ysgolion a holl elfennau'r 
broses. 
 
Mewn ymateb i sylw y dylai'r PPLl gynnwys aelodau'r Pwyllgor hwn, nododd y 
Cyfarwyddwr y gallai hyn arwain at Aelodau'r Pwyllgor Craffu yn craffu ar 
benderfyniad yr oeddent wedi bod yn rhan ohono. 
 
PENDERFYNWYD:  
 
5.1  ARGYMELL bod y Bwrdd Gweithredol yn ystyried Dewis 4 (Rhoi Panel 

Penderfynu Lleol ar waith i benderfynu ar gamau 1 a 2 a bod y Cyngor 
Sir yn gwneud y penderfyniad terfynol) mewn perthynas â'r broses 
benderfynu ynghylch Trefniadaeth Ysgolion, er mwyn lleihau'r amser y 
mae'r broses yn ei gymryd. 

 
 
6. ADRODDIAD BLYNYDDOL 2014/15 A CHYNLLUN GWELLA 2015/16 CYNGOR 

SIR CAERFYRDDIN – DARNAU SY'N BERTHNASOL I'R PWYLLGOR CRAFFU - 
ADDYSG A PHLANT 
 
Derbyniodd y Pwyllgor y darnau sy'n berthnasol i'w faes gwasanaeth o'r fersiwn 
drafft o Adroddiad Blynyddol 2014/15 a Chynllun Gwella 2015/16 y Cyngor. Nododd 
y Pwyllgor fod adroddiadau blynyddol yn un o'r prif gyfleoedd i adolygu, monitro a 
myfyrio a'u bod yn gyfle i'r Awdurdod gofnodi'r gwaith parhaus y mae'n ei wneud o 
ran cyflawni'i ddyletswyddau cyffredinol a phenodol. Hefyd nododd fod y gyfraith yn 
mynnu bod y Cyngor yn cyhoeddi Cynllun Gwella cyn gynted ag sy'n rhesymol 
ymarferol ar ôl dechrau'r flwyddyn ariannol (h.y. Ebrill 1af) a hefyd gyhoeddi 
Adroddiad Blynyddol am berfformiad yn y gorffennol erbyn diwedd mis Hydref bob 
blwyddyn.  
 
Codwyd y materion canlynol wrth ystyried yr adroddiad: 
 
Gofynnwyd am eglurhad ynghylch y perfformiad yn 2014/15 o ran gwella cyflwr 
adeiladau ysgolion gan yr ymddengys ei fod yn nodi bod 53% o'r ysgolion mewn 
cyflwr "diwedd eu bywyd". Cytunodd Pennaeth y Gwasanaethau Addysg fod safle'r 
ffigurau yn y tabl yn ddryslyd a bod angen diwygio hyn. Roedd y 53% yn ymwneud 
â nifer yr ysgolion a gafodd radd “da” neu “foddhaol”. 
 
Ymholwyd ynghylch defnyddio data cymharol o 2012/13 mewn perthynas â 
phresenoldeb yn yr ysgol. Dywedodd Pennaeth y Gwasanaethau Addysg nad oedd 
y data ar gyfer blwyddyn academaidd 2013/14 ar gael hyd yn hyn. 
 
Nodwyd bod systemau prydau ysgol di-arian wedi'u cyflwyno mewn dwy ysgol 
uwchradd yn ystod y flwyddyn. Gofynnwyd a roddir systemau o'r fath ar waith yn yr 
holl ysgolion uwchradd. Nododd Pennaeth y Gwasanaethau Addysg fod cynllun 
pum mlynedd i roi systemau di-arian ar waith a bod dwy neu dair ysgol ar ôl. 
Rhoddir y system ar waith yn Ysgol Emlyn eleni.  

Mynegwyd pryderon ynghylch perfformiad Plant sy'n Derbyn Gofal a gafodd dri 
lleoliad neu ragor yn ystod y flwyddyn. Nododd Pennaeth y Gwasanaethau Plant y 
bu'n gwella ond bod angen gwneud llawer o hyd. Roedd yn anodd recriwtio a 
chadw gofalwyr maeth gan fod y lwfansau'n uwch yn y sector annibynnol ac mewn 
Awdurdodau eraill. Roedd y tîm recriwtio yn cael ei ddatblygu ac roedd y 
boblogaeth Plant sy'n Derbyn Gofal yn lleihau yn sgil darparu gwasanaethau ataliol.  
 
Teimlwyd nad oedd digon o fanylion ynghylch sut y byddai'r amcanion gwella yn 
cael eu cyflawni. Dywedodd Pennaeth y Gwasanaethau Addysg fod cynlluniau 
busnes manwl yn sail i'r amcanion hyn a oedd yn cael eu monitro'n drylwyr bob 
chwarter. 
 
PENDERFYNWYD YN UNFRYDOL: 
 
6.1       Bod yr adroddiad yn cael ei dderbyn. 
 
6.2       Bod y darnau perthnasol yn cael eu cymeradwyo ar gyfer eu hystyried 
gan y Bwrdd Gweithredol.  
 
 

7.  ADRODDIAD BLYNYDDOL 2014/15 Y PWYLLGOR CRAFFU - ADDYSG A 
PHLANT 
 
Derbyniodd y Pwyllgor Adroddiad Blynyddol cyfun ar ei waith yn ystod blwyddyn y 
cyngor 2014/15, gan nodi eu bod wedi'u paratoi'n unol ag Erthygl 6.2 o 
Gyfansoddiad y Cyngor Sir. Croesawodd fformat newydd yr adroddiad. 
 
Codwyd y materion canlynol wrth ystyried yr adroddiad: 
 
Teimlwyd nad oedd rhai o ganlyniadau gwaith y Pwyllgor wedi'u cynnwys yn llawn. 
Croesawodd yr Uwch-ymgynghorydd yr adborth gan fod gwaith yn mynd rhagddo ar 
y fformat.  
 
Gofynnwyd a ellid sicrhau bod aelodau cyfetholedig y Pwyllgor yn gwybod am 
sesiynau datblygu yn y dyfodol. Cytunodd yr Uwch-ymgynghorydd i ymchwilio i'r 
posibilrwydd. 
 
PENDERFYNWYD YN UNFRYDOL dderbyn yr adroddiad. 
 
 

8.  BLAENRAGLEN WAITH 2015/16 Y PWYLLGOR CRAFFU - ADDYSG A PHLANT 
 
Bu'r Pwyllgor yn ystyried Blaenraglen Waith 2014/15, a oedd wedi cael ei datblygu 
yn dilyn cynnal sesiwn cynllunio anffurfiol y Pwyllgor ym mis Ebrill 2015. Nododd yr 
Uwch-ymgynghorydd nad oedd yr Adolygiad Dwyflynyddol o'r Rhaglen 
Moderneiddio Addysg wedi'i gynnwys yn nhabl y Flaenraglen Waith ar ddiwedd yr 
adroddiad. Dywedodd fod cais wedi dod i law ar ôl cyhoeddi'r adroddiad hwn am 
drafod y newid ieithyddol a oedd yn cael ei gynnig yn Ysgol Bro Myrddin fel eitem 
frys yng nghyfarfod Gorffennaf 2015. 

Trafodwyd y materion canlynol wrth ystyried yr adroddiad: 
 
Gofynnwyd am gynnwys manylion y bobl ifanc nad ydynt mewn addysg, cyflogaeth 
na hyfforddiant (NEET) yn yr adroddiad diweddaru ynghylch y Gwasanaethau 
Ieuenctid.   
 
Cytunodd y Pwyllgor i ddechrau'r adolygiad gorchwyl a gorffen o'r prosesau ar gyfer 
derbyn disgyblion i ysgolion, dalgylchoedd, trafnidiaeth ac apeliadau cyn egwyl yr 
haf. Tynnodd y Cyfarwyddwr sylw at y ffaith fod yn rhaid cyhoeddi polisi derbyn 
disgyblion i ysgolion flynyddoedd ymlaen llaw, yn unol â'r gyfraith, ac felly na fyddai 
modd rhoi newidiadau posibl ar waith yn gyflym. Cytunodd Pennaeth y 
Gwasanaethau Addysg i gynnal cyfarfod cychwynnol cyn yr haf i ystyried swmp y 
data y byddai eu hangen.  
 
PENDERFYNWYD YN UNFRYDOL : 
 
8.1 Cymeradwyo Blaenraglen Waith 2015/16 yn amodol ar y canlynol: 

 cynnwys y newid ieithyddol a gynigir yn Ysgol Bro Myrddin yng 
nghyfarfod Gorffennaf 2015  

 cynnwys niferoedd y bobl NEET a'r cymorth ar eu cyfer yn yr 
Adroddiad Diweddaru ynghylch y Gwasanaethau Ieuenctid.  

 
8.2 Sefydlu Grŵp Gorchwyl a Gorffen i adolygu'r prosesau derbyn 

disgyblion i ysgolion, dalgylchoedd, trafnidiaeth ac apeliadau. 
 
8.3 Bod y Pwyllgor yn parhau â'i raglen o ymweliadau ag ysgolion a 

chyfleusterau ar gyfer plant a phobl ifanc yn ystod blwyddyn y cyngor 
2015/16.  

 
 

9. EITEMAU AR GYFER Y DYFODOL  
 
Rhoddwyd rhestr i'r Pwyllgor o'r eitemau a fyddai'n cael eu hystyried yn ei gyfarfod 
nesaf i'w gynnal ar 6ed Gorffennaf 2015.  Nodwyd y gallai fod angen i'r cyfarfodydd 
nesaf barhau yn y prynhawn oherwydd yr agendâu.   
 
PENDERFYNWYD YN UNFRYDOL dderbyn y rhestr o eitemau arfaethedig, yn 
amodol ar gofnod 8.1   
 
 

10. LLOFNODI COFNODION CYFARFOD Y PWYLLGOR A OEDD WEDI'I GYNNAL 
AR  17EG  EBRILL 2015 ER MWYN NODI EU BOD YN GYWIR 
 
PENDERFYNWYD YN UNFRYDOL lofnodi bod cofnodion y cyfarfod oedd wedi 
ei gynnal ddydd Gwener 17eg Ebrill 2015 yn gywir.   
 
 
CADEIRYDD: 

Y DYDDIAD:    

  

 


